
Paetae 

 

Kaiaka 

 

Kairangi 

 

Te whakaatu māramatanga 

mō te whakamahinga o te 

ahupūngao i roto i tētehi 

kaupapa/horopaki. 

Te whakaatu māramatanga 

hōhonu mō te whakamahinga 

o te ahupūngao i roto i tētehi 

kaupapa/horopaki. 

Te whakaatu māramatanga 

matawhānui mō te 

whakamahinga o te 

ahupūngao i roto i tētehi 

kaupapa/horopaki. 
   

 

Ngā tohutohu mō te tauira 

 

Whakataki 

 

Kua totohutia te waka ama ki ngā āhuatanga tawhito o te whakatere waka. Kīhai te waka 

ama i te hākinakina noa iho, engari, he ara e mōhio ai ngā tāngata ki tō rātou tuakiri, me tō 

rātou mana hoki.  

 

 
 

He mea tango mai i te ipurangi: Hauteruruku ki Puketeraki Ngā Waka Club (2018)   
 

He hākinakina te Waka Ama nō Te Moana-nui-a-Kiwa. Ahakoa he maha ngā ingoa rerekē 

mō te hākinakina nei, he ōrite te katoa.  

 
  



Tūmahi 
Taumahi takitahi; whakaemi i whakairo, kōrero hoki mō ngā āhuatanga ahupūngao e whai 

pānga ana ki te Waka Ama:  

  
 

● Ngā āhuatanga ahupūngao o ngā reihi rerekē – reihi poto me 

te reihi roa 

● Ngā tōpana e neke tonu ai te waka ki mua, me te pānga o te 

taki o te hoe ki te tere o te haere o te waka, me te ahunga o te 

waka hoki 

● Ka pēhea te taumaha o te kaihoe me ō rātou nohoanga e 

whakaawe i te mānu o te waka, ā, kia tūponotia he toa? 

● Whakamahia ōu akoranga ki te whakamārama ā-ahupūngao i 

ngā āhuatanga e arotautia ai te waka me te tīma kia tutuki pai 

ai tētehi reihi.     
 

Whakamahia ngā kohinga kōrero kua whakaemihia e koe e pā ana ki te ahupūngao o roto i 

ngā mahi Waka Ama ki te waihanga i tētehi rīpoata e whakamārama ana i ngā āhuatanga 

ahupūngao o tētehi whakataetae Waka Ama.  

 
E toru ngā wiki ka whakawhiwhia ki a koe hei rangahau i tēnei kaupapa, ka oti e rua ngā 
wāhanga ā-akomanga e wātea ai koe te tuhi i tō rīpoata. Me kawe koe i ngā kohinga 
rangahau katoa ki tō akoranga, ā, i te mutunga o te akoranga me hoatu koe i ngā kohinga 
rangahau ki tō kaiako. Me whai i ngā tikanga tohutoro mō ngā whakaahua, ngā kohinga 
kōrero, me ngā hoahoa hoki.  
  
 
Rīpoata 

He rīpoata ā-tuhi tēnei. Me tuhi te tauira ki ōna kupu ake, kaua e whai, e kape rānei i ngā 

mahi a tētehi atu. Hei tauira:  

Ka whai pānga ngā kōrero ahupūngao o tētehi reihi Waka Ama ki te taumata o tēnei marau.       
 
E toru, e whā rānei ngā whārangi o te tuhinga roa, ka whakaaetia te āpititanga o ngā pikitia 
me ngā mahere ki tēnei. Me whai i ngā ture tohutoro kia tika.  
 
Ka mākatia tō rīpoata i runga anō i te hōhonu o ngā whakamārama, me te hōhonu o te 
hono i ngā āhuatanga ahupūngao ki tētehi reihi Waka Ama. E rua ngā akoranga ka wātea ki 
a koe hei tuhi i tō rīpoata. Ka mutu te akoranga me hoatu koe i ngā kohinga kōrero, me ngā 
rauemi katoa ki tō Kaiako. 

